
Menifi dostum Gurbannazar -2/ dowamy GOKDEREDE BASLANAN DOSTLUK

Sol yyllar tomus kanikuly dowriinde talyplar Gokdere jillgesinde
(6nki Culi) dyng¢ alyardylar, ol yerde talyplaryn lageri bardy.
Birnace talyplar Arcabilde (onki Powrizede, Culide) dync¢ alyan
cagalar bilen lagerde isleyardiler. Bu yerde dync¢ almak
gowudy. Uniwersitetin hemme fakultetlerinin talyplary bu yerde
tomsuna dync¢ alyardylar. Esasan-da, Asgabatda yasayanlar dyng
alardylar, welayatlardan gelip okayanlar tomsuna 6z oylerine
gaydardylar. 1961-nji yylyn tomsunda men kursdasym Mommak
bilen su lagere dync¢ almaga barypdym. Mommak Asgabat saherinin
29-njy orta mekdebini gutarypdy, su mekdebi Gurbannazar Ezizow
hem gutarypdyr. Mommak bilen Gurbannazar onden tanys ekenler.
Men Mommagyn Usti bilen Gurbannazara has yakynlasdym.
Talyplaryn dyn¢ alys lagerinde wagtyn gyzykly gecmegi (¢in
glinde-glinasa haysam bolsa, bir oyun guralardy, edebi agsamy,
aydym-saz agsamy, sportun dirli gomisleri boyunca yaryslar
gecirilerdi. Yeke talyp hem bu guralyan agsamlardan,
yaryslardan cetde durman, hemmesi gatnasardy. Su yerde men
Gurbannazar Ezizowyn dine gosgy yazmak bilen dal-de, sport
bilen hem mesgullanyanyny gérdim. Ol woleyboly gaty gowy
oynayardy, ylgamakda bolsa, ondan 0ne saylanyan yokdy. Seredip
otursam, Gurbannazar Ezizow 1956-njy ya-da 1957-nji yyllarda
Asgabat saherinin yetginjeklerinin arasynda gecirilen yarysda
birinji yer alan eken. Kist oynamany gaty gowy goryardi. Kist
barada entek glirrin ederin, yéne onun saza asykdygyny welin,
su yerde bilip galdym.

Gunlerin birinde GOkderanin salkyn baglarynyn arasynda gezip
yorkam, gulagyma hos owaz esidildi, klub tarapdan pianinoda
calynyan sazyn owazy Ozine tabyn edip baryardy. Men bu gin
agsam saz agsamy bolar diyip kluba tarap yoérap, Asgabatdan

haysy pianinocy geldika, ony gorip galayyn diyip bardym,
gorsem, ynha, Gurbannazar saz calyp otyr. Ol dowur turkmenler
pianinony az calardylar, bu biz ilc¢in gen guraldy.

— Bay-bow, sen-a sazanda ekenin, beyle calyan bolsan, onda men
Asgabada gidip, 6yden gyjagymy getireyin, onson gosup calarys
— diydim.

— Gyjagyn bolsa getiray, name ony calmak lc¢in alansyn-a,
nabileyin-da, calyp bilyan bolsan, ony sunun yaly yere
getirman, nirede caljak?

Gurbannazar, sen mana sonda ynanmadyn, menin tdrkmenin in
gadymy saz gurallarynyn biri bolan gyjagy calyp bilyanligime
ynanmadyn, yadyndamy? Bu menin cetime degdi. Men dykami dasyma
cykarjak bolup durman yuwdundym. Solbada awtobusa minip oye
gaytdym-da, agsama cenli gyjagymy alyp, Gokdera owridlip
bardym. Indi-indi oylanyaryn: sol gezek Gurbannazar menin
cetime degmedik — gyjak calyp bilyandigime ynanmazlyk etmedik
bolsa, onda men Gokdereden awtobusly Asgabada gaytmazdym. Sol
wagt menin anymda tenha bir pikir bardy. Ol pikir hem 6zimin
gyjak calmakda ussatdygymy Gurbannazara subut etmekdi.

Yatyan yerimizde talyplar yokdy, agsam nahardan sofi kimse
kino, kimse suwa diismage, kimse-de peywagtyna baglaryn
arasynda dyn¢ alyardylar. Men kino gutaryp, adamlar klubdan
cykyp baslayan badyna gyjagymy dizdim-de, (bu gyjak bizin
gonsymyz meshur Cary Gurbanowyn mana eden dort kirisli
sowgadydy) calyp basladym. Talyplar sol bada dasyma
uysuberdiler. Gurbannazar bolsa: “Muna seredin-a, gen zat, 0z-
a tirkmence gurlaninden rusca glrlanini kem goérenok. Munun
tiirkmence saz calsyn-ay, hacan Owrenip yoOrsin-how?! Indi menem
Asgabada gidip dutarymy alyp gelmesem boljak dal” diydi.

Yone, dutar {lcin Gurbannazary Asgabada ugratmadyk, sebébi
dutar su yerde-de bardy. Ana sondan son Gurbannazar ikimizin
tanyslygymyz dostluga owrildi sonundan yegre dosta owruldik.
Gunde diyen yaly ikimiz dutar bilen gyjagyn yakymly owazyny
gozel Gokdere julgesine doldurardyk.

GURBANNAZAR EZIZOW WE TURKMEN MILLI SAZY



Gurbannazaryn saza bolan sdygusi juda uludy. Ol tirkmen
mukamlary radioda c¢alnanda ilkinji selpelerinden haysy
sazdygyny tanardy. Dine sazy tanamak dal, eysem kimin
calyandygynam bilerdi. Mylly Tacmyradowyn, Pirli Saryyewin,
Cary Tacmammedowyn calyan sazlarynyn-a asygydy. Her saza
uytgesik, ozbolusly garayys bardy. Pirli Saryyewin “Kerem
geldi” sazyny durky bilen dinlardi, emma sol sazandanyn “Ayna”
diyen sazyna, Cary Tacmammedowyn “Daglara bar” sazyna
disinemok diyerdi.

Gurbannazar dutar alyp selpe kakmany, kabir yenil sazlardan
calmany gowy gorerdi. Pirli Saryyewin “Satlyk” sazyny basdan-
ayak bilerdi, ikimiz gosup calardyk welin, suna c¢aga yaly
begenerdi. Gurbannazaryn saza bolan sdyglisi barada ginisleyin
girrin etmage maglumatlar koép. “Gurbannazar we dinya
halklarynyn aydym-sazlary” diyip, yene-de kép gurrin etsenem
boljak. Belki, bu barada Gurbannazar bilen gowy gatnasykda
bolan sungatcylar hem yazar. 0l ylayta-da, tlrkmen bagsylaryny
gowy gorerdi. Magtymguly Garlyyewe — agirt, Sahy Jepbarowa -
beyik diyerdi. Magtymguly Garlynyn aydymlaryny dinlande “Be,
0zi bir doydumyka su aydymlaryndan, sered-a munun bokurdagyny
gaynadysyna, yok-yok, menin yaly muny dinlap bilyan dalsiniz”
— diyibererdi. Sahy Jepbarowa “0, dyadya Sasapoyot. Derya,
smotri, cto delayet-a?” diyyardi. Men Gurbannazara besirli ady
belli Owliyaguly bagsyny o6yimizde difildnimi aydanymda gowni
hos bolup, Owliyaguly bagsy barada esidenligini, emma ony
gormedigine gynanyanlygyny aytdy. Men indi-indiler sol bolan
girrifleri yatlap, Gurbannazaryfi Owliyaguly bagsydan hem
habarlydygyna hayran galyaryn. Menin pikirimg¢e, arsary
yolundan aydym aydyp, 6zbolusly uly yoly goyup giden bagsynyn
mirasy hazire cenli yeterlikli owrenilenok. Sol bir wagtda-da
Gurbannazaryn hemme zada - sungada-da, medeniyede-de,
tirkmenin aydym-sazynyn gadymy yollaryna-da, umuman aydylanda,
ahli zada gaty uly uns berenligine, onun yasap gecen doéwrinin

talaplaryna garamazdan, olary 0Ozbasdak owrenenligine seredip,
ony beyiklerin hatarynda goyasym gelyar.
Gurbannazaryn oyunde Tuwakgylyc Gurbannyyazow enceme gezek



myhmancylykda bolupdyr. “Su bagsy-da zehini Tanry tarapyn
berlenlerden bolmaly, yb6ne muna az Uns berilyar” diyerdi,
hacanda men bu bagsyny tanayanlygymy, ony Kerkide, Gyzylayakda
kop dinlanimi aydanymda g6éwni hos bolardy. “Zenan bagsylara
nahili baha berjek” — diyip sorasan, ol:

— Nurjemal Rejebow anyn, Silgin Meretgeldiyewanyn, Nabat
Nurmuhammedowanyn, Roza Hudaybergenowanynh gadyryny entek
bilerler, howlukma — diyerdi. Yas bagsylaryfi arasynda Mane
Garayewi, Oraznepes Doéwletnazarowy bellardi. Bir gin olaryn
oylerinden 6rdik, sonda Gurbannazar:

— Derya, yor, Manelere gidip, bir-iki aydym dinlali, senem
gyjagyny al, hezillik bor-ow— diydi.

Men:

— Gurbannazar, gelsiksiz bolaymasa, irden bagsynyn oOyline
gyjagymy slyrap baryp: "Hany, bir-iki aydym aydyp ber, men
gyjakda kowalayyn” diysem, nahili bor-ayt? — diydim.

— Hi¢ hilem bolmaz, woobse, sahyr, bagsy, sazanda — bular il
adamsy, sonun uc¢in olaryn gapylary hemise ac¢yk bolmaly -
diydi.

Biz ir sagat onlara Mane Garalara bardyk, gorsek, yeke 0zi,
elinde dutary, o6ninde magnitofony, 0zi aydym aydyp berip
oturan ekeni. Mane myhmansoyerlik bilen bizi garsylap, 06z
oyunde bir-iki aydym aydyp berdi. Son Gurbannazar:

— Go6ryanmi, Huday mana ses berdi diyip oturanok, ozini
kamillesdiryar, ine, seydip ussat bolunyar — diydi. Manelerden
sofl men Gurbannazara Oraznepes Dowletnazarowlara gideli, men
Oraznepesinh yanynda, Bayjan Isanyn yanynda kawagtlar gyjak
calyardym — diydim. Oraznepes Oylerinde yok ekeni. Su yerde
Oraznepesin bir aydan pikirini yatlayyn.

Altmysynjy yyllar tirkmenlerin arasynda pianino, klamet,
truba, dep, akkardeon yaly gurallar gin yayrap baslady,
Oraznepesin yilreginde tirkmen aydymlarynyn geljegi howsala
doredyardi oydyan.

0l mana:

— Derya, su gidisine gitse, yene 20-30 yyldan tirkmen bagsysy
dinlenjegem dal oydyarin— diydi.

Men:



— Yok, Oraznepes, tiirkmen dinyadde yasasa, onufi sungaty yasar,
esasanam bagsycylyk sungaty hic¢ wagt yitmez — diydim.

— Hema seyle bolsun-da!

Hazir professor Oraznepes Dowietnazarow tlrkmen
konserwatoriyasynda yas bagsylara sapak beryar. Menin yanky
aydan so6zlerime su ginin zehinli yas bagsylary Parahat Syhymow
bilen Kyyas Durdyyew dagy glwa gecyarler. Ikisem, tiweleme,
goz degmesin, geljekde atly-abrayly, ussat bagsy bolar
diydiryar. Yene-de bir guwandyryjy zat - tiirkmen
telewideniyesinde Bozagan Amanow taze aydym-saz toparyny
doredipdir. (Men ony tanamok, konserwatoriyada mugallym bolup
isleyar diydiler). Sol toparda tirkmenin bagsycylyk yollarynyn
tas yitenkirlanleri tazeden dikeldilyar. Bu toparyn yas
bagsylaiy anew yolundan, arsary yolundan, Mary, Lebap, Balkan,
Dasoguz, Ahal yollarynda hem-de tirkmen bagsycylyk aleminde
uly yz galdyranlaryn yollaryndan seyle bir ussatlyk bilen
aydym aydyarlar welin, tdrkmenin bu beyik sungatynyn hic hacan
ocmejegine yene bir gezek g6z yetiryarsin. Begenjinden goézine
yas aylanyny duyman galyarsyn..

Men bir zady halamokdym, ol hem tirkmen bagsy ayal-gyzlarynyn
jukguldap, aydymy bokurdagynda gaynadyp aytjak bolmagy.
Men:?“Jukguldy diylen zat erkek adama mahsusdyr. Gurbannazar,
men-a ayal masgala jukguldy ediberse, goéwnume bolmasa, sol
aydymyn Ustinden gulinyan yaly bolup gorinyar” — diyerdim.
Gurbannazar bu pikirim bilen ylalasyardy.

Jukguldy, bokurdagyndan gaynadyp c¢ykaryp aytmak, seredip
otursam, diinyade lc¢-dort halkyn aydym aydys usuly eken. Olar:
tuwalylar, garagalpaklar, buryatlar, Bu halklaryn gecmisde biz
bilen nahili gatnasykda bolanyna sungaty owrenijiler hem uns
berseler, aydymy bokurdakda gaynadyp aytmakda su halklaryn
nahili arabaglanysygynyn barlygyny bilmek juda gyzykly
bolardy.

Gurbannazar:

— Su pikirin goldanmaga mynasyp — diyerdi. Gurbannazaryn saz
alemindaki go6zyetimi juda gindi. Hindi, rus, ermeni sazlaryny
gowy go6rerdi. Eline dutar alyp, solaryn aydymlaryna
hinlenerdi. Bir gezek dostumyz Bayram Amangeldiyewin ekiz



inileri Hydyr bilen Ylyas Oba hojalyk institutyny tamamlany
sebapli cakylyk etdiler. Hydyr bilen Ylyas sol cakylykda
magnitofona Gurbannazaryn gosgularyny yazdylar. Men sonda
Gurbannazaryn sazandasy bolup, ona bir-iki sany hindi
aydymlarynyn owazyny aydyp bermegi hayys edipdim, Gurbannazar
gosgy okady, men yanynda saz caldym. Ayratyn dutar calyp hezil
beren késili dayhan, yas sazanda Aydogdy Amanmammetdi. Obada
ady Allow diylip tutulyardy. Ine, indi seredip otursak, sol
yazgylardan basga, Gurbannazaryn kan bir sesinin magnitofona
gecirilen yeri yok ekenem. Go6r, nahili bolyar?! Adam yasap
yorka bu zatlar, das-toweregindaki adamlar midimilik vyaly,
emma...

GURBANNAZAR EZIZOW WE NURY HALMAMMEDOW

Gurbannazar Nury Halmammedow bilen dostdy. Bularyn ikisi hem
tirkmenin zehinleri, taysyz yigitlerdendi. Her haysy bir
gayanyn siridi. Gurbannazar Nurynyn sazlaryna uly hormat
goyardy. Onun “Nar agajyny” Glinkanyn “Nar agajyndan” has
yokarda goyardy. Bu hakykatdanam seyle. Sol w agtlar Nury
Halmammedow Tirkmenistanyn in belli hem -de sdéyguli
kompozitorydy. Gurbannazar bilen Nury Halmammet “Gorogly”
operasyny doretmek lUcin ikisi onun Ustinde islap baslapdylar.
Bu operany doretmek lUcin Medeniyet ministrligi bilen sertnama
baglasandyklary ya-da baglasmandyklary barada men hig¢ zat
bilemok, ydne Gurbannazaryn sol operanyn 1librettosyny
yazanlygyny bilyarin, men ony Gurbannazaryn 6zi bilen bile
okapdym, sol libretto son sahyryn “ Saylanan eserlerin in ”
“Cykmadyk kitabym” atly ikinji tomuna girizilipdir. Su
operadan bir sazy Sahy Jepbarowa dinletdiler, bagsy sol aydymy
Nury bilen Gurbannazara aydyp berip, aydymyn sazy bilen
sozlerinin sowly bolup c¢ykanlygyna begenipdir. Sol aydymyn
sazyny g6kdepeli meshur aydymcy Owezmyrat Babayew Beyik
Watancylyk ursuna gatnasan tirkmenin gercek vyigitlerine
déoredilen gosga gosup aydyar. Aydym gowy bolup c¢ykypdyr.
Nurynyn ol sazyna “GOorogly” sadessanyndan hem aydym bar. Men
Nurydan:



— Sizin yazyan operanyz entek c¢ykanok welin, yone ondaky
sazlara eyyam aydym aydyarlar — diyenimde, ol:

— Bu gelejekde sol opera yazylan sazyn boljakdygynyn sayady —
diyip jogap berdi. Yalhysmayan bolsam, Nury Gurbannazaryf
sOzlerine ilkinji bolup saz duzupdi, sol saz bir kinofilmde
aytdyrylyp, tiz wagtdan meshur aydyma owrildi:

.. Yagysy yarasar yaylafi yazyna,

Gercekler bendidir asyk gyzyna.

Sesin gosup dutar, gyjak sazyna,

Sayrar illerimin sirin dilleri..

Bu aydym hazir hem nusgalyk. Nury Halmammedow bilen
Gurbannazar hokman dost bolaymalydylar, olaryn sungata,
edebiyata, saza, umuman, diinyagarayyslary kop halatlarda gabat
gelyardi. Nury bilen Gurbannazaryn hasiyetleri biri-birinden
tapaw utlam bolsa, sungat barada, tirkmenin ykbaly barada
sOhbet edilende olaryn pikirleri bir yerden c¢ykyardy, bir
yerde-de birlesyardi. Olar seyle bir dostdy welin, ka
halatlarda bulary gowy tanamayan adam dasyndan seredip, kabir
hereketlerine hayran galyardylar.

Bir gezek Gurbannazarlaryn howlusynda tapcanyn uldstinde Nury
Halmammet bilen Gurbannazar kist oynayardylar. (Olaryn
howlusynyn demirgazyk tarapynda sol wagt talyp, hazir alym
Gurbangeldi Geldiyew yasayardy). Bularyn kiist oynaysyna syn
etmek diysen gyzyklydy. Gurbannazar Nurydan asgynrakdy, Nury
kistde okde, her gezek Gurbannazary utup:

— Ynha, beyik kompozitoryn ediberisi — diyip, Gurbannazara
degerdi.

Gurbannazar bolsa:

— Ine, hazir tirkmenin beyik sahyrynyn tirkmenin yonekeyje

kompozitorynyn petigulysyny bersine seret.. — diyip, yene oyna
baslayar. Gurbannazar yene-de utulyar, emma degismesini
goyanok:

— Eh, sen, saz dizisinem kist oynaysyn yaly bolaymaly ahyry,
sen bar zehinini kiste berip, saz dizmani goydun-la, sonky
yazyan sazlaryn itin uwlaysy yaly, olardanam bir saz bolarmy?
Seyle dalmi, Derya?



Men:

— Su yerde 6z pikirimi aytmakdan saklanyaryn. Yone men size
bir hakykaty aydayyn. Siz entek hakyky okdani gorenzok.

— Kim ol?!

— Men barkam, eyse basga kim bolup biler?! Kiste gezek
gelende, men-a ikinizem kiul-peyekun edermikam oydyarin -
diyip, ikisine garsy kist dizip oynajak bolyaryn, yo6ne olaryn
ikisem eyyam kist oynaslary gelenok-da, bir-birlerine has
beter degip baslayarlar:

— Bay-bay-ow, menin sazlarymy bitin dinya dinlap yoér, tlrkmen
halky yasadygyca meni— Nury Halmammedi hic¢ wagt unutmazlar,
men 6lerin, menin sazym baky yasar, ha-ha-ha!!!

— Senin sazyny sen dirikan hic¢ kim dinlanok, o6lenden son-a
woobse hic kime gerek bolmaz, a menin gosgym welin, elmydama,
adamzat diinyade yasasa, yasar, ha-ha-ha!!!

Sular yaly degismani dine agirtler edip bilyan bolmaga cemeli.

Su yerde Tolstoyyn bolsy yadyma disyar. M.Gorkiy 0z yatlam
asynda Tolstoyyn yanyna barsyny beyan edyar. Sonda Tolstoy
owunmek owunipdir:

— Men senden guycli.

Gorkiy Tolstoyyn bu oOwinmesine gen galandygyny, onun
beyikdiginif aydylmanda-da ayandygyny aydyar. Yéne beyik
lahenlerem kateler owinmek isleyan ekenler. Nury Halmammet
bilen Gurbannazar Ezizowyn aynap aydan s6ézlerine dogry
dusinmek gerek, ony kesa cekmeli dal.

Su yerde bir duygymy beyan edeyin. Belki yalnysyandyryn,
belki, hakykatdyr: kilistde Uytgesik bir giyc¢ bar. Adam kist
oynanda, name Uuc¢indir, hokman oOwlinmek isleyar. Menin 06zim-a
seyle. Eger durmusda ahli oOwinen yerlerimi bir yana, kist
basyndaky owinmelerimi bir yana goysak, onda kist basyndaky
owunmelerim bitin Omrume owunmelerimden bas-on esse artyk
gelsin gerek. Dinya grossmeysterleri Kasparow, Fiser dagy kiist
tagtasynyn onidnde Owilnmegin lezzetinin lGytgesik bolyandygyny
boyun alypdyrlar.

Rast, grossm eysterler ow Unyar, onson 0zgelerin hem
owlinjekdigi hak.

Su yerde Gurbannazaryn kist barada aydan pikiri yadyma dlisyar.



Ol: “Kist oyny turkmen halkynyn icinde juda meshur, bu oyny
oynamayan tirkmen az-azdyr welin, name lc¢indir tirkmenlerin
arasyndan halkara grossmeysterler c¢ykyberenok” - diyerdi.
Tarkmenin dizzim oynunyn 6zi koép zatdan habar beryar ahyryn.
Gorup otursak, halkara ussatlygy almak lcin difne bir senin
ussatlygyn yeterlik dal ekeni, su zatlaram Moskwada c¢ozilyan
ekeni.

Nury yygy-yygydan Moskwa giderdi, doreden eserlerini sol yerde
orkestre gecirerdi, koprak eglenayse, Gurbannazar:

— Be, Derya, Nuryny yirek kiliyseyar-le, yaman kop eglendi-le,
ol-a bu gezek bizi yatlayanam daldir-le, kellesi saza bir
gitse, hemme zady yadyndan cykarayyar ol — diyerdi.

Ginlerin birinde Gurbannazar mana telefon edip, Nurynyn
gelendigini, solara gyjagym bilen barmalydygymy aytdy. Men
Nurulara bardym. Nury Halmammedowyn 11-nji mikrorayonda
ussahanasy bardy, onun jayynda gowy pianino bardy, stolun
tekjelerinin dsti notalardan, kartlardan doludy, kart
aytdyrylyandan Rawelin “Balero” diyen sazy esidilip durdy, bu
karty Gurbannazar goyduryandyr, sebabi ol su sazy gaty gowy
gorerdi.

Gurbannazar bilen Nury ikisem kusde gyzyp oturan ekenler.
Menem salamlasanymdan son:

— Hany, oglanlar, kisdi bir ayyrsanyzlan, hezil edip bir saz
dinlayelin — diydim.

Gurbannazar bu teklibi makullady. Men gyjagymy alyp gelmandim,
Nuiynyn yanynda gyjak calyp oturmak menifn Uc¢in birhilirakdi.
Gurbannazaryn hayysy boyunca Nury “Dutaryn owazy” diyen sazyny
pianinonyn basyna gecip, seyle bir caldy welin, hazire cenli
gulagymdan gidenok. Son-sonlar Gurbannazar bilen Nurynyn
sazlary barada ikicak kop glrrin edipdik, ol dutarda, men
gyjakda Nurynyn taze doreden sazlaryny caljak bolyardyk.

— Umuman, saz, kompozitorgylyk sungaty, Gurbannazar, menin
pikirimge, XX asyryn 50-nji yyllaryndan baslap juda 0sdi. Edil
XIX asyr rus edebiyatynda birbada diyen yaly Puskin,
Lermontow, Gogol, Nekrasow, Tolstoy, Cehow, Dostoyewskiy
dagynyn doreysi yaly, tirkmen kompozitorlaryna XX asyr dusdi.
Hany, sanap gorelin: Asyr Kulyyew, Nury Sary, Weli Muhadow,



Daflatar Owezow, Durdy Nurymow, Cary Nurymow, Hydyr Allanurow,
Orazgylyc Gurbannyyazow, Nury Halmammedow, Rejep Rejebow,
Danatar Hydyrow, Bayramdurdy Hudaynazarow — sularyn hersi bir
halkyn saz taryhynda bir asyry bezap biljek ahyry..

— Suny dogry aydyan, Derya, XX asyrda tirkmenler
kompozitorlara bay, muna dine guwanmak gerek, yazyjylarymyz,
dramaturglarymyz hem su kompozitorlarymyz yaly, doraberse
bolmayarmy, tirkmen dramaturglary yok diyen yaly, ine, men bir
drama yazaryn welin, onson gorersin.

Seredip otursam , ol eyyam sol wagtlar “Nesiller poemasynyn”
pikirini edip yorse natjek?!

Adam biri-birine Owrenisip gidyar eken. Bir-Iki gin dusmasak,
yurekler biri-birini kiyseyandir-da, bir yerden telefon eder-
de, degisip: “Name, seydip komsomol diyip yorjekmi, bizem,
mezdu procem, komsomol yasyndan cykam zok, komsomol bayragyna
dalasjak bolyaryn, sonun idcin senin komsomollaryn arasynda
gosgy okasym gelyar, hany. gurna-da — diyer.. Yene-de bir giin
jan eder, O0zem inlis dilinde degiser:

— Haw yu mani? (Pulun barmy?)

Menem nemes dilinde:

— Ya, ya, ya, zer gut, yawol, (hawa, hawa, gaty gowy, bolyar)
— diyip, yadyma disen sOzler bilen jogap beryarin, bolmasa,
ikimizem inlis ya-da nemes dilinde girlap bilemzogam.

— Onda, yarym sagatdan baryaryn, garas mana — diyer.

Men bolsa garasyp oturandyryn, ol gelmez, 6z yanymdan odykelan
bolyaryn, ertesi ylzinin ugruna menin isime sowlar:

— Dlyn mana garasdynmy?

— Hawa, garasdym.

— A men seni aldadym— diyerdi-de, yzyndan gulip goybardi:

— Sen meni bilyan ahyry, senin yanyna gelyarkam pylany dusdy,
“yor-yor” diyip goymady, gownine degip bilmedim-da, bolyar,
men su gln sizin hyzmatynyzda, yoldas komsomol.

Gadyrly okyjy, men Gurbannazar bilen eden sOhbetdesliklerimin
yzygiderliligini saklap bilmeyanimiicin 6tinc¢ sorayaryn, yodne
men yadyma disyan zatlary hic¢ hili yoyman, bolsy yaly glrrin
berjek bolyaryn, sonun lc¢in bada-bat yadyma diisen zatlary hem
ylzimin ugruna yazyberyarin. Komsomolly glrrinime yene-de



owrulip gelerin.

Gurbannazar okuwyny tamamlandan son gosun gullugyna gitdi,
menem 1965-nji yylda gosun gullugyna gitdim. Seydip, indiki
dususygymyz iki yyldan son boldy. Gurbannazar Samarkant
saherinde tankcy bolup gulluk edipdir. Gosun gullugy barada
bir topar glrrinler bererdi, solaryn birini aydyp bereyin:
Gurbannazara komandiri gosmaca tabsyryk beryar, kazarmanyn
garsysyndaky agaclara hek calmaly diyip buyrulyar.

— Men elime renklenilyan aldym, bir bedre heki suw bilen
garyp, agaclaryn yanyna baryp, hek caljak boldum, emma
agaclara onki calnan hekler seyle bir arassa hem gowudy, hatda
men olaryn ustinden yene-de hek calmaga ddzmedim. Seydibem, bu
tabsyryk mana has ansat boldy — diyip, agaciaryn asagynda
kolegeiap oturyberdim. Birdenka komandirin: “Ezizow, ko mne!”
diyen buyrugyny esidip, onufi yanyna baryp: “Yoldas komandir,
sizin buyrugynyzy yerine yetirdim” diyenimde, ol mana:
“Ezizow, sen agaclara yekeje saparam hek calmadyn ahyry, men
apisgeden sana syn edip, seredip durdum ahyryn” diydi. Men:
“Yoldas komandir, men sizifi &pisgeden seredip oturanyfiyzy
nabileyin” diyenimden son komandir yumsady hem-de mana: “Ah,
wy poety, zabawnyy narod..” diyip S. Yeseninif gosgusyndan bir
setiri okap goyberdi.

Umuman, degismek, yomak atmak, anekdot aytmak Gurbannazara
mahsus zatdy. Degismage, birine degmage, onun hasiyetine gora
bir zatlar tapyp gurrin bermage ussatdy. Ahmet
Gurbannepesowyri, Annaberdi Agabayewifi, Owliyaguly Mowlamowyii,
Kakabay Gurbanmyradowyn yatlaryna diisyan bolsa, olar hem menin
yatlamalarymyn dstini doldurarlar.

Gurbannazar 0z dowirdes galamdaslary barada haysam bolsa bir
hadysa bilen baglanysdyryp, olaryn sol pursatda 06zlerini alyp
baryslaryna bir degisme dorederdi. Meselem, Beki Seytakow
bilen Mammet Seyidowy duele c¢ykaran bolyar. Olar pistoletde
atysmaly, sonda sekundant duelcileri yarasdyrjak bolup, Beki
Seytakowa yuzlenyar:

— Jenap Seytakow, atysmany goyaysanyz nahili bolar, yarasmaga
mimkingilik bar, onsonam siz pistoletin oOninde durmakdan
gorkanzokmy?



— Yok, yok, gorkamok, Mammedifi dafdan atjak oky mana degmez,
arkayyn bolayyn, dandan onun eli bir yerde duranog-a, men
arkayyn atysjak, ha-ha-ha.

Sekundant sol teklip bilen Mammede ylzlenende, ol: “A -how,
Yasulular Sowetinifi baslygy Beki pistoleti atjak bolsa bir
gOozini yummaly bolar-a, beylekisi bolsa onem gdérenok, ha-ha-
ha.

— Gurbannazar, bu zatlary Beki aga ya-da

Mammet esitse, gaty gormezlermi? — diysem, ol:

“Men 1ilki olaryn o0Ozlerine aydyp beryarin-a, hezil edip
dinleyarler” — diydi.

Yene-de bir degismede Asgabady nemesler basyp alan edyar-de,
solaryi ofinde sahyrlaryi bolsuny suratlandyryar. Yene-de
Mammet Seyidow baradakysy yadyma disyar.

Mammet Seyit nemes ofiserlerinin stabynda dellekg¢i bolup
isleyar. Bir gin dusmanlaryn sakgalyny syryp otyrka, Mammet
aga ol manlayy garanyn yuzunin persalasyny cykaryar.

Yizi pakinin derdinden gara gan bolup otyrka, jaya tirkmen
partizanlary giryar. Mammet: “Ine, gOryanizmi, gercekler, men
su yerde-de bularyn ganyny ic¢ip oturandyryn” — diyyar.
Gurbannazar o0zune-de degip gulerdi. Ol kawagtlar az-owlak
sakawlardy. Onson sakawlar barada anekdot aydyp baslar: Iki
sany sakaw payapylyn ustinde dusup, biri-birine yol beryar,
biri beylekisine:

— S-s-sen g-g-g-gec — diyyar.

Beylekisi:

— Y-y-y-yok, s-s-sen g-g-g-gec — dyyar.

Sonda ol biri:

— S-s-sen n-n-n-name U-U-UG-U-U¢in m-m-m-menin a-a-a-agzyma O-
0-0-0yklinyan? — diyip, ony payapylyn dstinden iteklap
goyberyar, ol bolsa suwagacyp:

— M-m-m-men y-y-y-ylzip b-b-b-bilemok a-a-ahyryn, m-m-men g-g-
g-g-gark b-b-b-b-bolyan — diyip gygyryar.

Payapylyn ustindaki bolsa:

— S-s-seredin-a m-m-m-muna, g-g-g-g-gark b-b-b-b-bolyaram w-w-
w-welin, 0-0-6ykinmesini g-g-g-g-goyanok — diyyar.

Ya-da, parasyutly bir sakaw samolyotdan békjek bolanda ofa



instruktor alta cenli sanap parasyutyn halkasyny cekgin diyip
tabsyryar. Yanky sakaw samolyotdan békip, ofem gorkaklygyna
sakawlayan gorguli, beyle howa belentligini gorip hasam
gorkupdyr hem-de sanap baslapdyr: b-b-b-bir, i-i-i-iki, U-U0-0-
u-uc¢, garaz, b-b-b-bas diyende, yere patlap disyar-de, a-a-
alty diyip parasyutyn halkasyny cekip goyberyar.

Ya-da: “Tazesini esitdim, dinlan” — diyer.Tokayyh icinde
haywanlar aljyranny yagdayda her haysy bir tarapa ylgap
baryarlar, tilki towsany saklap: — Bu na bolus? Nira, nameden

gacyp baryarsynyz? — diyende, towsan:

— Gacaweri, tilki jan, gacaweri!

— Ha, name boldy, name lc¢in gacayyn?

— Ayynyn ankasy asypdyrmy, namemi, bilmedik welin, ol kimin
gulagy Uc¢ bolsa olary goparyp taslayarmys.

— A biz name Uc¢in gagmaly? Bizin gulagymyz

iki ahyry.

— Wah, tilkii jan, ol ilki soguryp, son sanayar ahyryn!

Onson baslanar gurranler:

— Esitdinizmi, Cary Asyryn masynynyn tekerlerinin
ogurlanysyny?

Cary Asyryn GAZ-21 kysymly “Wolga” masyny bardy. 0l, koépleng,
ony howlynyn icinde goyup gidiberyan eken. Bir gin ir bilen
masyna miunup otlap gitjek bolanda, masyn yerinden gozganman
dur diyyar. Cykyp seretse, dort tekerini hem ogurlap
gidipdirler. Yerine bolsa kerpic goyupdyrlar. Cary Asyr bu
wakany ucastkowoy milisa habar beryar. Milise yas tlrkmen
yigidi eken. Ol Cary aga bir topar biderek soraglar berip,
yliregine dusipdir. Ahyram: “Tekerlerinizin ogurlananyny kimden
goryaniz?” — diyip soranda, Cary aga: “Hydyr Deryadan goryan”
— diyip jogap beripdir.

Hydyr Derya, Towsan Esenowa, Cary Asyr, Kayum Tanrygulyyew
dagy hemmesi gonsy bolup, bir jayda yasayardylar.

— Name uUc¢in Hydyr Deryayewden goOryaniz? Kim ol? — diyip
sorayan milisanin ady belli tidrkmen yazyjysyny bilmeyandigine
Cary aganyn gahary gelip:

— Sondan basga adam daldir, ol 6nem on yyl tirmede oturyp
geldi, hokman sony sorag edip gorin — diyipdir.



Ana, sana gerek bolsa, yanky milise bizin ady belli yazyjymyz
Hydyr Deryany li¢ glnlap sorag edip yorse natjek?

Son Hydyr aga Cary aga: “Goy, how, su oynuny, “Itin oynam
bolsa, godlan cynydyr” diyipdirler. Yafky milise, men-& afiyrda
durayyn, 0z ene-atasynam tanayandyr Ooydemok” — diyipdir.

Ine, gorseniz, bizin yaslarymyzyn arasynda 6z halkynyn belli
adamlaryny tanaysy, yo6ne, Hudaya sikir, olar kop dal.

Garaz, “Dile geldi, bile geldi” diyipdirler. Birki agyz
Marranet Seyit bilen Beki aga barada girrin bereyin.

Mammet agany in sonky gezek, 1979-80-nji yyllaryn tomsy bolsa
gerek, goripdim. Uniwersitetin gayybana bolimine okuwa girmek
icin abiturientler dokumentlerini tabsyryardylar. Dokument
alsygyn in sonky ginudi, wagt agsamlap baryardy, bir seretsenm,
uniwersitetin howlusynda Mammet Seyit alakjap yoren eken. Men
kabinetimden c¢ykyp, Mammet aga bilen salamlasdym. Ondan name
komek gerekdigini, bu wagtlar uniwersitetde name islap
yorenligini soradym. Ol mana: “Derya, satasanyn gowy bolaydy,
sen kOmek edaymesen, menin-a bu zatlardan basym c¢ykanok. Hazir
uniwersitetde ne rektor, ne-de prorektor bar, gyzym
Baherdenden gelip, dokumentlerini tabsyryp bilman otyr, bir
sprawka yetenok, 6zem su gin dokument alsygyn in sonky gini,
ertir sprawkany getirerin, su gin dokument alayyn diyip hayys
edyan welin, hi¢ kim mana gulak asanog-a” — diydi.

Bu gezek Mammet aga 6fiki degismesi bilen “Yasulular Sowetinifi
baslygy” diymedi. Onun keypi yokdy. Goéwnline gaty deglipdir.
Gaty nebsim agyrdy, turkmencilik, musulmancylyk edip, komek
etmegi makul bildim.

— Bolyar, Mammet aga — diyip, men onun onidne duslip, gapysy
yapylan dokument kabul edis jayyny acdyryp, jogapkarciligi 0z
ustume alyp, dokumentleri kabul etdirdim. Men sol wagt
partkomun sekretarydym. Mammet aga kosesen yaly bolup, sag
bolsun aydyp gaytdy, yone sol wagtky oyke welin gowninden
cykmayan yaly bolup gorindi.

Beki Seytakow barada Gurbannazar we beyleki galamdaslary onun
pulunyn kandigini, yone sowmany gowy goérmeyandigini
aydyardylar.

1969-njy yyldan 1970-nji yyla gecilende Bitaraplyk ayynyn 31-



ini — Taze yyl gijesini Gurbannazar mana bile gecireli diydi.
Ozem dort adam bolyandygymyzy: sen, men, Beki Seytakow we
Nargylyc Hojageldiyewdi oéydyan, hi¢ yadyma

disenok, aytdy. Her haysym yz on manatdan c¢ykarmaly, men
razylasdym, Gurbannazar bilen yygnalan pula azyk aldyk, sonda
Gurbannazar mafa: “Ya, walla, Beki aga-da bizin bilen den
cykarayyar-ay puly, men dagy sonun yerine bolsam, 25 manady
oklap goyberjek” diyipdi. Taze 1970-nji yyly gowy garsyladyk,
Beki aganyn yanynda bir owadan, juda owadan rus zenany bardy,
bularyn bolup oturysyna dasyndan guwanyardym.

1970-nji yyllarda Moskwada tirkmen edebiyatynyn gunleri
gecirildi. Sona Gurbannazar, Annaberdi Agabayew, Beki
Seytakow, yene-de birnace sahyr-yazyjylar gidipdirler.
Gaydysyn Domodedowo aeroportunda Gurbannazar, Annaberdi
hemmesi restoranda samolyota minmezden ozal, makam oturyarlar.
Emma samolyot howa sertlerinin yaramazlygy sebapli ucmayar.
Bular yene-de bir gezek restorana baryarlar we barja pullaryny
sowup, yekeje manatsyz galyarlar. Samolyot bolsa, yene-de
ucmayar. Olaryn wagt gecirmek udcin restorana baraslary gelyar,
barasyn gelende name?! Pul yok, puly kimden almaly - Beki
agadan almaly. Annaberdi: “Yok, yok, men karz pul sorajak dal,
kim sorasa sol sorasyn” — diyyar. Gurbannazary delegat edinip,
Beki aganyn yanyna iberyarler. Gurbannazar Beki aganyn yanyna
baryp: “Beki aga, mana 20 manat karz pul berin, Asgabada
baranymdan gaytaryp bererin” — diyyar. Beki aga: “Gurbannazar,
saha gerek bolsa onun glrrini bolmaz, ine, 20 manat” - diyip,
iki sany gyzyl onlugy cykaryp beryar. Bu yagdaya syn edip
oturan sahyrlar heyjanelek bilen Gurbannazaryn uly 1is
bitirenine begenyarler.

— Ertesi Asgabada gelip ise baranymda géni Beki aganyn
kabinetine baryp, diynki karz alan pulumy “Tanry yalkasyn”
bilen yzyna gaytardym. Beki aga yigrimi manady eline alyp,
gowy synlap: “Be, Gurbannazar, sindem karzyny gaytaryan gowy
adamlar bar-how” diydi — diyip, Gurbannazar girrin beryardi.
Megerem, Beki agadan karz pul alyp, gaytaryp bermeyanler kop



bolandyr-da.

Gurbannazar 0z dowirdes sahyr-yazyjylary, hudoznikleri bilen
oturyp-turusmany gowy gorerdi. HudoZniklerden onun gowy
goryanleri Durdy Bayramow, Mammet Mammedow, Stanislaw Babikow,
Cary Amangeldi, Tokar Tugur dagydy. Tokar Tugur bilen
Gurbannazaryn garyndaslygy hem bardy: olar bajadylar. Tokaryn
doredijiligi tlrkmen uc¢in entek dusnuksizdi.

— Tokar, sanha kyn bolaymasa, bu ajayyp eserlerini tirkmen
kopculigine yetirmek, disindirmek.

— Men su stilde islemani gowy géryarin. Onsonam, ona disunmek
her adamyn o6zine, intellekt derejesine bagly ahyry.

— Onyn dogry, Tokar, yone eklenc¢ lcinem bir zatlar déretmeli
borsun. Entek tirkmen halkymyzynh arasynda mesenatlar doéranok,
doredijilikli, ukyply adamlara maliye komegini eder yaly.

— Dogry, Gurbannazar, yone entek senin ekleng¢ li¢in yazan
gosgyny men-a okap gdéremok, bolsa bir-iki sanysyny okap
bersene, dinlali.

— Eh, sen, bir zat aydyp goyberyan! Ay, men, yone diyaydim-le.
Ynha, Kerim Gurbannepesow mafha: “Gurbannazar, hemme
gosgularyny sedewr etjek bolup yormezler, arasynda gowsagrak
gosgularyn bolanynyn zyyany yokdur, onsonam, c¢agalaram-a
eklemelidir. Hany bizin aramyzda uly baylyk barmy? Tikenmez
baylygyn bolsa, isin anrybas gosgy doredip yormeli..” diydi.
Goryarmin, Kerim aga-da diyse diyyar weli, yone 06zi gowsak
gosgy yazanog-a.

Men yany-yakynda Tokaryn ussahanasyna baryp, onun bilen basdan
gecirenlerimizi yatlap kop oturdyk. Sonda men ona: “Gazang
Ucin 1is yazanokmy? Gurbannazaryn aydanlary yadyndamy?”
diyenimde, ol: “Hawa-la, her gin diyen yaly yadyma disyar,
yone seredip otursan, sol jedellerden bari 25 yyl gecipdir,
emma sol yyllarda (menin sungat yoluna yany baslan yyllarym)
Gurbannazaryn aydan “gazanc¢ lc¢in” diyen sbézleri doly manysynda
heniz-henizlerem dowam edip gidip otyr. “Gazan¢ uc¢in” 1is
yazmasan hor bolarsyn diyip, kardeslerimem, Orsyetdaki kardes
dostlarymam , dinya belli sungat Owrenijilerem henize c¢enli:
“Tokar, bazar uUg¢in is yaz” — diyen sOzleri gaytalap gelyarler.
Olar: “Tokar, senin isini dine sungata gaty gowy diisinyan bay



kolleksionerler ya-da muzey alyp biler” diyyarler. Men bolsa
“icki sesimi” dinlap goryarin, Gurbannazar bilen eden
glirrinlerimizi yadyma salyp: “Hey, bu gudratly karine ikilik
edip bolarmy?!” diyip, onun “Serpay” kitabyny elime alanymy
duyman galyaryn — diyip mana gqurrin berdi.

Ykbal meni hudoznikler bilen has yakyn bolar yaly etdi. Men
alty aya yeter-yetmez wagt Hudoznikler Fondunyn baslygy bolup
isledim. Ady belli hudoznikler bilen yakyn aragatnasykda
boldum.

Gurbannazar diyerdi:

— Birnace sungat isgarlerini, artistleri, sazandalary, belli
adamlary dasyndan tanap, olary sahnada, kinoekranda gorup
yorenden gowusy yokdur, olar bilen yakyn tanyssan, senin bular
baradaky o6nki pikirlerin gabat gelmeyar-de, onson sen juda
gynanyarsyn.

Gurbannazaryn su diyenleri, hakykatdanam, dogry eken. Men,
gadyrly okyjy, geljekde Halyl Kulyyew barada hem, hudoznikler
barada hem, uniwersitetin durmusy barada hem yazaryn, sebabi
uniwersitetden gomikli-gomikli dowlet isgarleri yetisdi,
okyjylary olaryn uniwersitetdaki durmusy, dinyagaraysy
gyzyklandyrar oydyarin.

DOWUR HAKDAKY PIKIRLER

Glirrinler, sohbetdeslikler, jedeller nahili gowy eken. Hrusyow
dowriinde sowet adamlary 80-nji yyllarda kommunizmde yasarlar
diyip, padioda, telewizorda glinde gygyryp durdular. Biz sol
wagtlar uniwersitetin 4-nji kursunyn talyplarydyk. Okuwdan son
Gurbannazar bilen 1-nji parkyn asak yanynda taze bir kafe
acylypdy, sona baryp gara kofanin basynda (kofe icmek Asgabat
yaslarynyn arasynda yany yayrap baslapdy) yanky 80-nji
yyllarda boljak kommunizm barada glrrin agyardyk:

— Sen su diyilyan zatlara ynanyarmyn?

— Hawa, ynanyan, ine, kommunizm bolar, bizem sol wagtlar 40
yaslarymyzda, tiys wagtymyz, bolar bir hezillik.

— Eh, sen, 06zun rus edebiyatcysy bolup, Dostoyewskinin
aydanyny bilenok, ol name diyyar:



“Geljekdaki bagtly durmus Ulc¢in, biz bu gunki durmusy yatdan
cykaryp, adamlara geljekde gowy yasarsynyz diyip, olaryn her
glinki aladasyny etman!”, yene-de “Geljekdaki bagtly durmus su
glinki caganyn yekeje damja g0zyasyna-da degyan daldir” diyyar.
Zat okanyzok-how, siz bir okarlar ahyry.

Dogry, men bu aydylan jumlani bilemokdym, sol wagt dogrusyny
aytsam, manysyna-da dislinip baramokdym, ydne Gurbannazar
sypayy adamdy. Ol sohbetdesinin yaramaz yagdaya disenini ansa,
solbada gurrini basga yana sowar goybardi.

Kafenin ic¢inde tirkmenden dine ikimizdik, beyleki oturanlar
basga milletlerin wekilleridi. Gurbannazar muna sol bada:

— Goryarmin, Derya, bizin tirkmenlerimizem seydip oturyp
bilyarler-a, name lc¢indir, olar sunun yaly yerlere az
gelyarler. Gyzlar barada-ha, glrrin edip oturasy isem yok.

— Ay, bizin tirkm enlerim izin hasiyeti seylerak-da, ayyp
goryarler.

— Hawa-la, ejelerine, ayallaryna kone koéynek geydirip, koce
sipurtmani ayyp gorenoklar, sunun yaly yerlerde oturmany bolsa
ayyp goryarler. Bu zatlardan hacan saplanarkak?

— Saplanarys, Gurbannazar, saplanarys, arada Mati Kosayew
bilen Hojaberdi Hanowyn bir glrrinini esitdim, sony aydyp
bereyin.

(Gurbannazar Hojaberdi Hanowy has gowy gorerdi). 1950-nji
yyllarda tirkmen filologiyasynda Marynyn bir obasyndan iki
sany gyz okayan eken. Bular gaty gowy okayan ekenler. Yéne
bedenterbiye sapagyna sol gyzlar tirkmen koyneginde gelyan
ekenler. Bedenterbiye mugallymy (tirkmen dal bolmaly) bu
gyzlara sport esiginde sapaga gelmelidiklerini enceme gezek
aydypdyr. Emma gyzlar utanyp, yene-de sol milli koynekleri
bilen sport meydancasyna gelipdirler. Sonda mugallym: “Indiki
gezek sport esiginde gelmeseniz, sapaga goybermerin”
diyipdir. Sondan son gyzlar indiki sapaklaryna sport esiginde
gelyarler. Bulary sport esiginde ilkinji gezek gdren bir
kursdas oglan balcirap: “Way, bu gyzlara seredin-ow, way
bularyn figurasyny dagy..” diyenden son, sol gyzlar sapakdan
¢ykyp, umumy yasayys jayyna baryp, zatlaryny yygnasdyryp,
wokzaldan goni oOylerine gaydypdyrlar, owrilibem, okuwa



gelméndirler. Yeri, mufia name diyjek?!

— Name diyeyin? 01 gyzlaryn pakligine, arassalygyna hic¢ zat
diyip bolmaz, yone bir nakese jogap berip bilmandiklerine
welin, men hayran.

Biz kafeden c¢ykyp, parkyn asak tarapyndan Yazyjylar Soyuzyna
tarap yoraberdik. Parkyn icindaki tomusky restoranda birnace
adam otyrdy.

Men:

— Gurbannazar, seret su tayyk, ine, su parkyn icinde 1948-nji
yylyn yer titremesinden son yasadyk, o6zem faner jay salyp
berdiler, yaman kop adam yasayardy, her milletden bardy, su
yerden gecenimde sol yadyma disyar, indi gurrdn bersem hic¢ kim
ynananogam.

— A sen glrriunem berme, ynanmasalar..

Gurbannazara yanky gyzlaryn boluslary tasiretdi o6ydyan, kan
gurlemedi.

Talyp yyllaryny adamyn durmusynda in gowy yyllary diyip hasap
edyarin. Olar yyldyrym dey gecdiler. Talyplyk yyllary
uniwersitetin ceper howesjenlerine gatnasyp, gyjak calyardym.
Bizin yolbascymyz Annageldi Julgayewdi. Sol dowir gyjak bilen
pianinony gosup, ceper hoéwesjefnlerin arasynda calmak juda
tasirlidi. Ol mana gyjagy pianino bilen gosup calmagy
owredipdi. Men giinlerin birinde telewideniyede ¢ykys edipdim.
Sondan son kop wagt gec¢manka, bir gin Gurbannazar bilen haly
fabriginin deninden gecip baryardyk. Arakesme wagty bolanson,
haly fabriginin gelin-gyzlary dasarda uysip duran eken.
Gurbannazar ikimiz bularyn yanyndan gecip baryarkak, gyzlaryn
arasyndan: “Hanha, arada telewizorda gyjak calan oglan baryar-
la” diyen ses esidildi. Beyleki biri: “Haysysy-la, haysysy?”.
“Anha, sar gara saclysy!” — diyip, beylekisi jogap berdi.

Men Gurbannazara seretdim, ol hem mana:

— Bay-bow, indi sahyrcylygy taslap, bir gyjak calyp
telewizorda c¢ykys etmesem, dinyaden armanly oterin. Sered-a
muna, gyzlar sahyry tananoklar, bu sazandany welin tanayarlar,
yeri, name diyip, name aytjak?!

Gurbannazar okuwy gutarandan son, uniwersitete yygy-yygydan
gelyardi. Men komsorg bolanymdan son, edebi agsamlar



geciryardim. Bu agsamlara Gurbannazar Ezizowyn:

Sag bol ene mekan,
Syt emen yerim.
Aglama, ene jan,
Gaydyp gelerin..

— diyen gosgusyna oyun goylardy, uniwersitetin talyplary
Gurbannazar Ezizowy, Halyl Kulyyewi, Annaberdi Agabayewi,
Nazar Gullayewi, Begmyrat Ussayewi, Orazmyrat Gurdowy, yene-de
birnace sahyrlary yygy-yygydan cagyryp durmagymy menden hayys
ederdiler. Gurbannazar talyplaryn umumy yasayys jaylaryna
baryp, 0z taze gosgulaiyny okap bermegi gowy gorerdi.

Ol, umuman, toy bolsun, yonekeyje oturylysyk bolsun, hokman
gosgy okaman gaytmazdy. Onun gosgusyny 06zi yaly hic¢ kim okap
bilmezdi, onun 6zbolusly okaysy bardy. Birnace sahyrlar 0z
gosgusyny okanlarynda Gurbannazaryn okaysyna menzetjek
bolardylar, emma ol barden gaydyardy.

Gurbannazaryn gosgularynda sow et sahyrlaryna mahsus dal
zatlar bar diyip Balys Owezowyh bir dokladynda aydylypdy.

.Men nira baryanymy bilip bilemok,
Siz agyn gapynyz, men size baryan..

Gurbannazar muna kanbir (nsem berip durmazdy. Dogram etdi.
1970-nji yyllaryn o0n yanynda Leninin doglan guninin yiz
yyllygy diyip, bar adamlaryn lnsini sol sena cekdiler. Hemme
zat Lenin barada, seminar bolsun, yygnak bolsun, konsert
bolsun, hokman Lenin bilen baslamaly, Lenin bilenem gutarmaly.
Menem komsorg bolanym Uc¢in bu zatlaryn arasynda. Bir giin
Gurbannazar:

«Yeri, Derya, Leninifi yubileyine tayyarlyk goéryanizmi?” diydi.

— Hawa, goryaris.

— A sen 1970-nji yylyn 22-nji aprelinde bulgury galdyranynda
name diyip goO0terjek? Leninin saglygy uc¢inmi? Bolyar,
gorkmasan, men sanha Lenin barada bir anekdot aydyp bereyin.
Fransuz yigidinden sorapdyrlar:



— Sen 0zun yas, alan ayalyn bolsa senden 40 yas uly, name ucin
beytdin? Onda ol:

— Men bas-on yyl bu ayal bilen yasaryn, son bu oler, mana
hemme baylygy galar, sonun uUc¢in dylendim.

Inlis yigidinden sorapdyrlar:

— Sen name Ug¢in beytdin, o6ziunden 45 yas uly ayala oylendin?

— Onun enceme zawody, fabrigi, banklarynda kop puly bar. Men
5-10 yyl yasasaryn, son ayalym o6ler, baylygy mana galar.

Sowet yigidinden sorapdyrlar:

— Sen name Uc¢in 6zunden 50 yas uly ayala oylendin?

— Menin ayalym Lenini gOripdir — diyip, jogap beripdir.

Munun yaly anekdotlary, onda-da sol dowir, her kim aydyp
bilmezdi.

Gurbannazaryn kakasy Eziz aga fronta gatnasyp, nemeslerin
konslagerinde bolyar. Onun ¢Oregi bitin eken. Sag-aman o&yline
dolanyp gelyar. Yone o6z 6yinde arkayyn vyasadanoklar.
Gurbannazar glrrin beryardi: — NKWD diyip bir edara bardyr-ow,
sular kakamy sorag edip yiurege disdiler. Ta 1958-nji yyla
cenli her yyl 3-4 gezek dagy oye gelip gidyardiler. Men bu
yagdayy gorip, olara cydap bilmén: “Yene-de bir gezek gelip,
kakama azar berseniz, menden gaty goérman” diyip iteklesdirip,
howludan kowup goyberdim. Megerem, menin bu hereketlerim tasir
etdimi ya-da dowur Uytgedimi, yo6ne halkiler gaydyp bizin
howlymyza gelmedi.

Men Gurbannazaryn gaty sypayy adamdygyny bilenimden son,
solary nahili edip kowandygyny hic¢ g6z o6nine getirip bilemok.
Yéone hakykat hakykatlygyna galyar. Gurbannazaryfi yafkylary
kowsuny Eziz aga gqurrin beryardi. Eziz aga (ol adyny Eziz dal-
de, name {lg¢indir, Aziz diylip tutulsa, gowy gorerdi)
Gurbannazara elmydam “Kirram” diyip yuzlenerdi. Men Eziz
aganyn Gurbannazara 6z adyny tutup ylzlenenini g6érmedim.

Eziz aga Gurbannazaryn olimi juda yokus degdi. Bir gezek
oylerine barsam, oOninde magnitofon, Gurbannazaryn sesi
yanlanyp dur, sol bizin yazan yazgylarymyz. Meni gorip, nace
mertlik etjek bolsa-da, bolmady, g6zyasy yuzini yuwup durdy.
Men koép oturyp bilmedim, glrridnem edip bilmedik, yoéne wagtal-
wagtal Eziz aga “Wah, Kirram. Wah, Kirram” diyip uludan dem



alyardy. Gurbannazardan son olam kop yasamady, aradan c¢ykdy,
bu dinyan adalatsyzlygyna pelekden narazy bolup gitdimika
diyyarin. Goy, onun ruhy meni bagyslasyn. Adam-adama, dogan-
dogana, dost-dosta, ar-ayal biri-birine Owrenisip, saz yasap
yorenlerinde olaryn biri birdenka aradan sogrulyp gitse,
beylekisi hem kan yasap bilmez eken. Muna Eziz aganyn oOlimi
hem glwa gecyar.

Gurbannazar mana: “Derya, sen bilyarmin, men gonamcylyga adam
jaylamaga ilkinji gezek senin ejen yogalanda bardym, ikinji
gezek senin agan Bayramguly yogalanda, indi bolsa yygy-
yygydan gatnap durus. Yogsa-da, Derya, 6lenimizden sofky
barjak owliyamiz-ha bir ekeni” — diyipdi.

DOST WASPY

Su yerde men Gurbannazaryn “Dost waspy” diyen gosgusyny doly
getirjek, mununam bir sebabi bar. Gurbannazaryn su gosgusyny
men hic¢ wagt 6zinin okap berenini esitmedim, onsonam, su gosgy
Gurbannazar yany gonamc¢ylyga ilkinji gezek bardym diyen
dowriinde yazylypdyr. Gurbannazar bu diinyaden 6teninden son, su
gosgy meni talantly yazyjy hem hudoznik (dinyade seyrek dusyan
zat) Juma Hudaygulyyew bilen dostlasdyrdy. Bir oturylysykda
Gurbannazar Ezizow barada, onun doredijiligi barada gurrun
gitdi, sonda oturanlaryn biri su gosgyny yatdan okady:

Uzyn gije uly oOyun ig¢-dasy,
Yiregifni gyyyp baryan agydy.
Ertesi gun, gun gusluga galanda,
Mazarlyga akitdiler tabydy.

Dort gercegin gerdeninde so tabyt,
Dort tigir ustinde baryan yalydy.
Ne bir ynjayardy, ne bir sarsyardy,
Ol howada ucup baryan yalydy.

Yéne namiicindir sol dért gercegif,
Birine bu tabyt disyardi agyr.
GOzune der girip, haslayardy ol,



Apet egin bolsa, bolupdyr yagyr.

Komege gelene yaykayar basyn,
Guran goluna hem berenok dynjy.
Gussa-unji hemmeleri mayyrdy,
Ony hasam mayyrypdy sol inji.

Yadanlafi yerini yzkylar tutyar,
Yadan bedenlere giiyz yeli uryar.
Ses esdildi: “Wah, bu gercek in soéwer
Dostun mazarlyga akidip baryar”.

.. Her name diysegem, olyar adamlar,
Yzda eser galyar. Galyar saz, mukam.
Yéne bizi seyle (inji-gam bilen
Gerdeninde goterjekler barmykan?

Ana, sol okan yigit Juma Hudaygulyyewdi. Su gosgudaky
hadysalar we gomisler mana juda yakyn, juda tanysdy.
Gurbannazar sonky doéwilrlerde ilerik gatnamany gowy goérerdi,
Garadamak owliyasinin yanyndaky suw skwazinasynyn buz yaly
suwy bardy, Gurbannazar su yerde bolmany gowy gérerdi. Ol yere
tomus aylary sypynsak Bayramguly Amangeldiyewin “GAZ-21"
kysymly masynyna minlip barardyk. Son Bayramguly ikimiz bu
skwazina “Gurbannazaryn skwazinasy” diyip at dakdyk. “Nira
gidyas?”— “Gurbannazaryn skwazinasyna gitdik” - diyip,
Bayramgulynyn “BB- BB” dowlet belgili “Wolga” masynyna
Gurbannazar ikimiz minip, Uc¢ bolup gidiberyas. Sol yerde
Gurbannazar daglara syn ederdi, sol yerin das- toweregi,
hakykatdanam, g6zeldi. Gurbannazarynky yaly Hakdan icenlik
barka, sunun kysmy go6zelliklerin arasynda yasap, Sahyr
bolmanam bir goér! Su yerinin gomisi, ot-c¢6pi, das-tdweregi men
barada, biz barada gosgy yaz diyip duran yalydy.

Men, men diyip, daga konil bagladym,
Seni gorup kiciligme agladym, —
Boyumy boyuna denan halatym,

Toba edip oninde c¢okerin, daglar..



Su gosgynyn su yerlerin tasiri bilen yazylan bolmagy mimkin.
Gurbannazar sofn gonamgylyga tarap seredip, Magtymgulynyn:

~Mazarystana bar, otur, pikir eyle,
Men-men diyen arler yatyr gum bolup..

— diyen setirlerini yatlady-da:

— Be, yazyp bilipdir-how — diydi. Bayramguly Gurbannazar sular
yaly gownicokglin boluberende:

— Hany, yorun, gaytdyk, boldy indi, oturyp bildik-le - diyip,
masyny otlardy.

Hayran galaymaly, Bayramgulynyn onden bir zady duyyan yaly
hasiyeti bardy. Gurbannazar dinyaden O0tenson, yzysire
uniwersitetin talyplaryny Tejene pagta yygmaga akitdiler.
Sonda niredendir bir yerden Bayramguly agasy Saparguly bilen
meni wokzala ugratmaga geldiler. Sonda Bayramguly mana:

— Derya, 0zuni ayap saklajak bolaweri, saglygyha seret, sag-
aman gaydyp gel! — diyip ugratdy.

Yzyany meni Tejenden “Tiz komek” masyny bilen zordan Asgabada
— keselhana getirip, operasiya etdiler.

Gurbannazary 0li saklanyan yerden alyp gaydanlaryn biri
Bayramgulydy. Onun gurrin bersine gora, ilkinji ok
Gurbannazara degip, sol ok hem silrujini alypdyr. Gurbannazar
edil sdrujinin yz yanyndaky yerde oturan bolmagy mimkin diyip
aydyar.

Tokar, Bayramguly, Amangeldi — bular elmydam Gurbannazaryn
yanyndaky adamlardy. Tokar bir yerde Gurbannazar gosgy okasa,
sol yerdedi, zaldan birinden ses c¢ykaysa halamazdy, baryp:
“Gosgy dinlemejek bolsanyz, isiniz yok su yerde” diyerdi.
Gurbannazaryn 6zi hem gosgy okanda dym-dyrslyk bolsa, gowy
gorerdi, biri gawusap otursa-da, okamany bes ederdi. Dogrusy,
Gurbannazar gosgy okanda basga zada guymenmek cetindi, onun
gosgy okaysy Ozine tabyn ederdi. Toy bolsun, oturylysyk
bolsun, hdékman gosgy okap bererdi. Gurbannazaryn su hasiyeti
onun yas sagirtlerinden Atamyrat Atabayewde-de bar. 01 sol
dowrin yas sahyrlaryndan Ahmet Gurbannepesowy bellardi. Ahmet
bilen meni Gurbannazar tanysdyrdy. Men komsomol komitetinde



sekretar bolup yorkam, rus edebiyatyndan sapak bererdim.
Gunlerin birinde menin kabinetime Gurbannazar geldi, yanynda
yas oglan.

— Derya, ine, su adam hazirki zaman tirkmen poeziyasynyn in
gomikli wekili, senem sundan rus edebiyaty boyunca zacyot
almaly.

Ol biri bilen tanys edende tanys edyan adamsyny degsip diyen
yaly, Owlp arsa cykarardy. Sondan son Ahmet bilen gatnasygym
yz has ysnysykly bolup, son dostluga owridldi. Bilmedim, 1970-
nji ya-da 71-nji yyllarda, Soltanmyrat, Ahmet, Gurbannazar
Gawers dizlugine islemage gitdiler. 1 -2 aylap sol yerde bolup
geldiler, sol doéwir barada Ahmet ya-da Soltanmyrat yazar
oydyarin, yone sol yerlerin tasiri astynda su gosgy doredimika
diyyarin:

.. Saherem dumanlap 6ran uzakdan,
Barik, sahra tarap adyardi adim..

Gurbannazar obany goérdimi, muny men, dogrusyny aytsam ,
Annaberdi Agabayewin “Ezizowyn emri bilen” diyen kitabyndan
bilip galdym.

Inim Isanguly Atayew Oylenende so tayyk toya bardyk,
Gurbannazar menin mehinlidigimi, ine, sonda bilip galdy. Men
muny yone yere yatlamok, sol doéwilrde Gurbannazaryn, Halylyn,
Annaberdinin dasyna UuUysyanlerin niredenligi hi¢ hili rol
oynanokdy. Esasy zat - senin pak doéredijiligin,
ynsanperwerligin, edebiyata, sungata, galyberse-de, tirkmen
halkynyn ykbalyna seredisindi. Annaberdi rast aydyar,
tireparazlyk pes, nadan, gb6zyetimi dar adamlara mahsus, olar
ucin bolsa bizin aramyzda orun yokdy.

MEHINDE

Indi oba, toya barsymyzy glrrin bereyin. Toya Gurbannazar,
Ahmet, Tokar, Bayramguly, Aman Annagurbanow dagy bilen iki
masyn bolup gitdik. Bizi diysen gowy garsyladylar. Ayratyn mal
soydular. “Deryanyn sahyr dostlary Asgabatdan gelipdirler” -
diyip, obanyn adamlary geldiler durdular. Agsam toyda hormatly



yerde oturtdylar. Bagsy aydyrn aydyardy, bizin obamyzyn dabi
boyunca oturan her topar pul yygnap, bagsa aydym aytmagy
buyrardy. Pul yygnayan jarcy her kimin adyny tutup:
“Gurbannazar sahyr, Asgabatdan gelen myhman, toyunda
gaytsyn!”, “Ahmet, Tokar, Gurbannazar, toyunyzda gaytsyn!”,
“Bayramguly toyunda gaytsyn!” diyip yaltanman gygyryp
aydyardy. Bu zatlary Gurbannazar, Ahmet, Bayramguly, Asyr
Basimow dagy on gorman ekenler. Olar bu dabi gowy gorip hem-de
toyun tertipli gecyandigini go6rip, juda gen galdylar.
Gurbannazaryn gosgy okasy gelyardi, men onun yizinden bilip
durdum, ybéne natjek, oba toyunda gosgy okamak dabi entek
omasyp baranokdy, sonun lcin biz ertesi myhmanlar bilen
mehinlinin ilerisindaki skwazinanyn vyanyndaky tutlaryn
arasynda mal soyup, dirli nygmatlar bisirip seyle bir oturdyk
welin, su gunki guine cenli yatdan c¢ykanok. Bir aydyp gecmeli
zat: su yerde Ahmedem, Gurbannazaram, Asyr Basimowam orta
cykyp tans etdiler. Sularyh hemmesi “Omrimizde birinji gezek
tans etdik” diyip aytdylar. Men bolsa: “Tans edisinizden
belli-1le, birinji gezek edyandiginiz” diyenimde, Gurbannazar
bilen Ahmet:

— Bolmanda-da biz siz yaly edip bilmeris, Yasulular Sowetinif
baslygy — diydiler.

Ahmet su toyun eden tasiri barada bir gosgy yazaryn diydi,
Gurbannazar bolsa: “Bizem ony gelip, yene-de su yerde okarys”
diydi, Emma son baryp bilmedik.

GURBANNAZAR HACAN ISLEYAR?

Gurbannazar kopculikde bolm agy gowy gdrerdi. Olaryn oylerinin
gapysy mydam acykdy. Myhmany gililer yiz bilen garsylayardylar,
6zem ir bolsun, gic bolsun, gijanyary bolsun, nirede bolsak-
da, “Yo6run, Gurbannazarlara” diylip gaydyberilyandir. Elbetde,
bu Ooyin dowletliliginin alamatydy. “Kakylmadyk gapy gursun”
diyerdi sahyr. Men, dine men dal, hemmamizem Gurbannazaryn
hacan yazyp, hacan pozyanyny bilip bilmezdik, gabat
gelemzokdyk, “Hacan yazyarka?” diyerdik.

Men bir gezek ir bilen Gurbannazarlaryn oOylerine bardym,



onimden Hally gelneje cykdy. Gurbannazary sorasam: “Yok”
diydi. Yzyma Owrilenimem soldy welin, birdenka icerden
Gurbannazar c¢ykdy. “Kil munda!” diyen degismesi bilen gygyrdy.
Hally gelneje yuzini asak saldy-da:

“Ynha-da, Derya, meni kyn yagdayda goyyar-da,

0z-a kim gelse-de, goyberme, men islap otyryn” diyyar. Birnacge
adama “yok” diyip goyberdim. Indem, ynha bolsy, menden bir
ayyp gormaweri” — diydi. Ine, sonda omrimde ilkinji gezek
Gurbannazaryn is ustiinde oturanyna gabat geldim.

Dowamy bar.. Yatlamalar



